
Drög að frumvarpi til laga um gjald vegna nýtingar eldissvæða í sjó, umsögn Arnarlax. 

Almennt um drög að frumvarpinu 

Markmiðið með frumvarpinu er að taka gjald vegna nýtingu hafsvæða til fiskeldis og mæta þannig 

kostnaði við stjórnsýslu með fiskeldi á sjó og í landi. Fiskeldi er vaxandi atvinnugrein og er nú þegar 

farin að skila töluverðum fjármunum í þjóðarbúið ásamt því að skapa fjölda á svæðum sem átt hafa 

undir högg að sækja. Undanfarin ár hafa fyrirtæki í fiskeldi fjárfest fyrir um 40 milljarða króna en talið 

er að heildarfjárfestingaþörf í greininni sé á bilinu 100-150 milljarðar ef miðað er við 70-100 þúsund 

tonna framleiðslu ár ári. Þannig er fjárfestingaþörf í greininni mikil og útlit fyrir að greinin í heild fari 

ekki að skila hagnaði í bráð. Sem dæmi má nefna að árið 2016 var tap í greininni tæpir tveir milljarðar.  

Það er því augljóst að íþyngjandi gjaldtaka muni í besta falli tefja nauðsynlega uppbyggingu sem mun 

að mestu leyti eiga sér stað á Vestfjörðum og Austfjörðum. Jafnframt mun ótímabær gjaldtaka skekkja 

samkeppnisstöðu íslenskra fyrirtækja og veikja greinina. Þessar hugmyndir um gjaldtöku eru ekki í 

samræmi við tillögur starfshóps um stefnumótun í fiskeldi sem skilaði tillögum sínum í ágúst 2017. Þar 

var gert ráð fyrir að gjaldtaka hæfist seinna og að gjaldið hóflegra. Einnig skortir á heildarsýn og stefnu 

varðandi gjaldtöku vegna nýtingar eldissvæða í sjó. Mikilvægt er að fjalla um hlutdeild sveitarfélaga þó 

svo að flest eldissvæði séu utan netalaga og því ekki á forræði sveitarfélaga.  

 

1. Í frumvarpsdrögunum er gert ráð fyrir að auðlindagjald verði reiknað út frá útgefnum 

framleiðsluheimildum. Þess ber að geta að í flestum tilfellum er mikill munur á heimildum til 

framleiðslu og raun-framleiðslu. Ástæða þess er meðal annars að langan tíma tekur að koma 

byggja upp framleiðsluna þarf miklar fjárfestingar í seiðaeldi og eldisbúnaði til að fullnýta 

framleiðsluheimildir.  Einnig mun raun-gjald á hvert framleitt kíló vera með því mesta sem 

þekkist í heiminum sem aftur skekkir samkeppnisstöðu íslenskra eldisfyrirtæka. Heppilegra 

væri að gjaldið tæki mið af hámarks lífmassa innan tímabilsins eða af framleiddu magni og 

reiknaðist af framleiðslu eftir slægingu (HOG) 

2. Í frumvarpsdrögunum er gert ráð fyrir að gjaldið vegna eldis á frjóum laxi sé 10 krónur á hvert 

kíló af framleiðsluheimildum til ársins 2022 og eftir það hækki gjaldið í 15 krónur. Ljóst er að 

gjaldið er verulega íþyngjandi enda greinin í uppbyggingarfasa og miklar fjárfestingar 

framundan. Ótímabær gjaldtaka mun hægja á uppbyggingu og tefja fyrir þróun og nýsköpun í 

greininni. Betra væri að fresta fyrirhugaðri gjaldtöku til ársins 2025 og gefa fyrirtækjunum 

svigrúm til að klára nauðsynlegar fjárfestingar svo hægt sé að byggja upp öfluga atvinnugrein.  

 

3. Gert er ráð fyrir að gjaldið renni óskipt í ríkissjóð en sveitarfélög þar sem fiskeldið er stundað 

fá ekki hlutdeild í gjaldinu. Tekið skal fram að eðlilegt er að greitt sé fyrir nýtingu á hafsvæðum 

en mikilvægt er að sveitarfélög sem mörg hver þurfa að ráðast í innviðauppbyggingar vegna 

fiskeldis fái til sín hluta af gjaldinu. Sterkir innviðir, öruggar samgöngur og fjölbreytt þjónusta 

er forsenda þess að sveitarfélög séu samkeppnishæf um íbúa. Ljóst er að starfsmannaþörf 

fiskeldisfyrirtækjanna fer vaxandi með auknum umsvifum en um fjölbreytt störf er að ræða 

sem krefjast ýmiskonar menntunar og reynslu. Stjórnvöld eru hvött til að horfa til þessa þegar 

kemur að ráðstöfun auðlindagjalds.  

 
 

Virðingarfyllst, 

f.h. Arnarlax ehf. 

